Na  osnovu člana 15. Zakona o ublažavanju negativnih ekonomskih posljedica izazvanih epidemijom koronavirusa (COVID19) i podršci ekonomiji na području Hercegovačko-neretvanskog kantona („Službene novine HNK“, broj: 03/20), Vlada HNK objavljuje
JAVNI POZIV
 za prikupljanje prijava za odobravanje i dodjelu finansijskih sredstava za subvencioniranje određenog iznosa, a najviše do visine najniže neto plaće u F BiH, poreza na dohodak i posebnih naknada za mjesece dio marta, april i maj 2020. godine
I PREDMET JAVNOG POZIVA
Pozivaju se pravna i fizička lica registrirana za obavljanje djelatnosti na području Hercegovačko-neretvanskog kantona koje ispunjavaju uslove propisane Zakonom o ublažavanju negativnih ekonomskih posljedica izazvanih epidemijom koronavirusa (COVID19) i podršci ekonomiji na području Hercegovačko - neretvanskog kantona („Službene novine HNK“, broj: 03/20), i to:
· svi poslovni subjekti kojima je naredbama štaba civilne zaštite zabranjen rad u potpunosti zbog posljedica uzrokovanih epidemijom COVID-19. 

· svi poslovni subjekti kojima je osnovna djelatnost turizam i ugostiteljstvo, koju obavljaju u skladu sa Zakonom o turističkoj djelatnosti i Zakonom o ugostiteljskoj djelatnosti HNŽ-K, kojima je djelomično zabranjen rad-klasifikacija 55 i 79 zbog posljedica uzrokovanih epidemijom COVID-19. 

· svi poslovni subjekti uz uslov da su izmirili obveze za doprinose i porez na dohodak uz isplaćene plate zaključno s februarom 2020. godine, a da je zadržan broj prijavljenih djelatnika za vrijeme zabrane rada za mjesec za koji se vrši prijava
da podnesu Prijavu za odobrenje i dodjelu finansijskih sredstava za subvencioniranje određenog iznosa, a najviše do visine najniže neto plate u F BiH, poreza na dohodak i posebnih naknada za mjesece: dio marta, april i maj 2020. godine po svakom zaposleniku.
  Pravo korištenja ovih finansijskih sredstava imaju pravna i fizička lica koja:

· dostave uredno popunjen Zahtjev za svaki mjesec iz javnog poziva (Obrazac 1 ZSP) u utvrđenom roku.
· nisu raskinule ugovor o radu s zaposlenicima u periodu od 29. 2. 2020. godine, do 31. 3. 2020. godine (prijava za dio marta) do 30. 4. 2020. godine (prijava za april) do 31. 5. 2020. godine (prijava za maj) na razini privrednog subjekta (izuzetak u slučaju raskida ugovora o radu i odjave na dan 29.2., 31.3. , 30.4. i 31.5. 2020. godine).
· da su registrirani na području Hercegovačko-neretvanskog kantona i to: 

a. sa sjedištem u Hercegovačko-neretvanskog kantona, za zaposlenike koji su prijavljeni na ID broj sjedišta/poslovne jedinice i s mjestom rada na području Hercegovačko-neretvanskog kantona,

b.  s poslovnom jedinicom u Hercegovačko-neretvanskom kantonu  privrednih subjekata, čije je sjedište izvan Hercegovačko-neretvanskog kantona, za zaposlenike koji su prijavljeni na ID broj poslovne jedinice i s mjestom rada na području Hercegovačko-neretvanskog kantona.
· dostave Obavijest o razvrstavanju poslovnog subjekta sa šifrom djelatnosti pravnog i fizičkog lica prema vrsti djelatnosti i uslovima koji su pobrojani na listi u prilogu Javnog poziva (Lista zabranjenih djelatnosti na osnovu zabrana Štaba CZ (Obrazac 2 LZD).

Na ovaj javni poziv ne mogu se prijaviti: javna preduzeća, banke i druge finansijske organizacije, osiguravajuća društva, javne institucije, organi uprave, organi i jedinice lokalne samouprave.
Ukoliko šifra djelatnosti pravnog odnosno fizičkog lica u skladu sa KD BiH 2010 nije navedena u Listi zabranjenih djelatnosti (Obrazac 2 LZD) koja je u prilogu javnog poziva, pravno odnosno fizičko lice  u Zahtjevu za prijavu  dužno je obavezno navesti broj i datum naredbe izdane od strane Štaba civilne zaštite (u dijelu Opći podaci - Šifra djelatnosti po KD BiH 2010).

1. Raskidom ugovora o radu u razdoblju od 29. 2., 31. 3., 30. 4. i 31. 5. 2020. godine, neće se smatrati: 
· ako je uposleniku istekao ugovor o radu zbog isteka vremena na koji je zaključen.
· ako su se ispunili uslovu za odlazak u penziju. 

· smrt zaposlenika.
2.  U situacijama navedenim u tački 3. ovog javnog poziva, uz Prijavu, obvezno je dostaviti sljedeće priloge: 
· kopija ugovora o radu na određeno vrijeme i kopija odluke/rješenja o prestanku radnog odnosa,  

· kopija odluke/rješenja o prestanku radnog odnosa zbog odlaska zaposlenika u penziju. 

· kopija dokaza o smrti zaposlenika.
Za zaposlenice koje se nalaze na porodiljinom dopustu dostaviti neovjerenu kopiju Rješenja o porodiljinom dopustu.
II PRIJAVA PO JAVNOM POZIVU
3. Pravna lica uz Zahtjev (Obrazac 1 ZSP) dostavljaju sljedeću dokumentaciju:

a) kopija Obrasca 2001 (Specifikacija uz isplatu plata zaposlenika u radnom odnosu kod pravnih i fizičkih lica) za period od  1. 2. 2020. godine do 29. 2. 2020. godine, ovjerenu od Porezne uprave  (prijemni pečat ili DLN broj),

b) specifikaciju broja prijavljenih zaposlenika sa stanjem na dan 31. 3. 2020. godine (prijava za mart)  30. 4. (prijava za april) i 31.5. (prijava za maj) za koje se traži isplata po ovom javnom pozivu,

c) kopija izvoda iz banke iz kojih je vidljiva isplata za mjesec februar 2020. godine pojedinačne neto plate za zaposlenika, uplatnica ovjerena od banke o uplati neto plate za zaposlenika ili u slučaju zbirne uplate plata, kopiju izvoda iz banke iz kojeg  je vidljiv iznos zbirne uplate plata uz spisak zaposlenika s pregledom isplata pojedinačnih neto plata ovjeren od pravnog lica 
d) kopija  Obavijesti o razvrstavanju poslovnog subjekta – pravnog lica prema klasifikaciji (vrsti) djelatnosti.
e) kopija uvjerenja o poreznoj registraciji – ID broj.
f) kopija sudskog rješenja o registraciji.
g) kopija ugovora s bankom o glavnom transakcijskom računu.

4. Fizička lica (obrti ) uz Zahtjev (Obrazac 1 ZSP)  dužne su dostaviti sljedeću dokumentaciju:

a)
kopija Obrasca 2002 (Specifikacija uz uplatu doprinosa poduzetnika s prebivalištem u FBiH) za period od  1. 2. 2020. godine do 29. 2. 2020. godine, ovjerenu od Porezne uprave (prijemni pečat ili DLN broj).
b) specifikaciju broja prijavljenih zaposlenika sa stanjem na dan 31. 3. 2020. godine (prijava za mart)      30. 4. (prijava za april) i 31. 5. (prijava za maj) za koje se traži isplata po ovom javnom pozivu.
c)
kopija Obavijesti o razvrstavanju poslovnog subjekta – fizičkog lica (obrti) prema klasifikaciji djelatnosti.
d)
kopija uvjerenja o poreznoj registraciji – ID broj.
e)
rješenje o registraciji od nadležnog gradskog/općinskog organa.
f)
kopija ugovora s bankom o transakcijskom računu.
g)
ukoliko fizičko  lice (vlasnik) ima i prijavljene zaposlenike dostavlja:

· kopiju Obrasca 2001 (Specifikacija uz isplatu plata zaposlenika u radnom odnosu kod pravnih i fizičkih lica) za period od  1. 2. 2020. godine do 29. 2. 2020. godine, ovjerenu od Porezne uprave  (prijemni pečat ili DLN broj).
III OBRADA PRIJAVA I DODJELA SREDSTAVA 
5. Komisije u nadležnim ministarstvima zadužene su zaprimiti prijave potencijalnih korisnika te utvrditi ispunjenje  uslova za odobrenje finansijskih sredstava, sačinjavaju izvještaj o svim zaprimljenim prijavama, te isto dostavljaju Komisiji Vlade HNK. 
6. Komisija Vlade HNK vrši provjeru svih podataka navedenih u dostavljenoj dokumentaciji podnosioca prijave. Komisija Vlade HNK sačinjava listu korisnika sredstava po ovom javnom pozivu te  prijedlog dostavlja Vladi HNK. Vlada HNK donosi Odluku o isplati sredstva.
7. Na osnovu Odluke Vlade HNK o dodijeli finansijskih sredstava, Ministarstvo finansija vrši isplatu sredstava korisnicima.
8. Javni poziv ostaje otvoren 15(petnaest) dana od dana objave.

9. Vlada HNK zadržava pravo produženja roka za dostavljanje zahtjeva. 
10. Vlada HNK će s podacima iz zaprimljene dokumentacije postupati u skladu s propisima iz zaštite ličnih   podataka.

11. Ovjeren i potpisan zahtjev (Obrazac 1 ZSP) za dodijelu financijskih sredstava za subvencioniranje određenog iznosa, a najviše do visine najniže neto plate u F BiH s potrebnom dokumentacijom dostavlja se nadležnom Ministarstvu u Vladi HNK u skladu s  pripadajućom listom zabranjenih djelatnosti (Obrazac 2 LZD) koju podnosilac zahtjeva obavlja i to na sljedeće adrese:
Ministarstvo -----

s naznakom "  Zahtjev za prikupljanje prijava za odobravanje i dodjelu finansijskih sredstava za subvencioniranje određenog iznosa, a najviše do visine najniže neto plaće u F BiH, poreza na dohodak i posebnih poreza za mjesece dio marta, april i maj 2020. godine "

„NE OTVARAJ - PRIJAVA NA JAVNI POZIV“
Na poleđini koverte obvezno navesti naziv – ime podnosioca prijave, adresu i kontakt telefon, te ovjeriti pečatom.
12. Svi korisnici obvezni su sredstva koristiti namjenski te dostaviti nadležnom Ministarstvu u Vladi HNK  izvještaj o utrošku sredstava s dokumentacijom na propisanom obrascu (Obrazac 3 IUS), najkasnije u roku do 30 (trideset) dana od dana uplate sredstava. Izvještaji se mogu dostaviti lično, putem pošte ili skenirana, putem e-maila.
13. Neblagovremene prijave i prijave koje nemaju svu potrebnu dokumentaciju bit će odbačene i neće bit predmet razmatranja.
Dokumenti za preuzimanje: 
Obrazac 1 ZSP - prijava za mart 
Obrazac 1 ZSP - prijava za april
Obrazac 1 ZSP - prijava za maj
Obrazac 2 LZD – Lista zabranjenih djelatnosti 

Obrazac 3 IUS – Izviješće o utrošku sredstava – mart
Obrazac 3 IUS – Izviješće o utrošku sredstava - april
Obrazac 3 IUS – Izviješće o utrošku sredstava – maj
*NAPOMENA

Dokumentaciju traženu u ovom Javnom pozivu nije potrebno dostavljati uz svaki zahtjev za pojedinačne mjesece, već samo uz prijavu za prvi mjesec tražene subvencije. Obveza je samo dostavljanje Prijave odnosno  Obrazac 1 ZSP za svaki mjesec za koji se traži subvencija.

